ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 11-Ի ԹԻՎ 1514-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 	
1. Ընթացիկ իրավիճակը և իրավական ակտի ընդունման անհրաժեշտությունը 
Սույն որոշմամբ նախատեսված փոփոխությունը պայմանավորված է Հայաստանի Հանրապետությունում կորոնավիրուսային հիվանդության (COVID-19) համաճարակային կայուն իրավիճակով և դեպքերի նվազմամբ: 
Միաժամանակ, հաշվի առնելով միջազգային փորձը և այն հանգամանքը, որ մի շարք երկրներ, մասնավորապես՝ Մեծ Բրիտանիան, Նորվեգիան, Շվեդիան, Լեհաստանը, Չեխիան, Հունգարիան, Ռումինիան, Լատվիան, Իսլանդիան, Իռլանդիան, Յեմենը, Մոնղոլիան, Մեքսիկան, Գաբոնը, Արգենտինան արդեն իսկ  մեղմացրել են երկիր մուտք գործելու սահմանափակումները, Որոշման նախագծով ուժը կորցրած է ճանաչվում Հայաստանի Հանրապետության տարածք օդային և ցամաքային սահմանային անցման կետերով մուտք գործելիս կորոնավիրուսային հիվանդության (COVID-19) ախտորոշման ՊՇՌ հետազոտության բացասական արդյունքը հավաստող առավելագույնը 72 ժամ վաղեմության սերտիֆիկատ կամ Առողջապահության համաշխարհային կազմակերպության կամ Եվրոպական միության կողմից նախաորակավորված կորոնավիրուսային հիվանդության (COVID-19) հարուցչի հակածնի հայտնաբերման արագ ախտորոշիչ թեստի 24 ժամ վաղեմության բացասական արդյունքը հավաստող սերտիֆիկատ ներկայացնելու պահանջը:
2. Առաջարկվող կարգավորումների բնույթը	
Ներկայացվող նախագծով առաջարկվում է վերացնել Հայաստանի Հանրապետության տարածք մուտք գործելու սահմանափակումները:
3.   Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:  
 
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության և Առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի աշխատողների կողմից: 

5. Ակնկալվող արդյունքը
Նախագծի ընդունմամբ ակնկալվում է մեղմացնել կորոնավիրուսային հիվանդության (COVID-19) տարածման կանխարգելմանն ուղղված առկա սահմանփակումները:

6. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Սույն նախագծի ընդունումը բխում է Կառավարության 2021 թվականի օգոստոսի 18-ի «ՀՀ կառավարության 2021-2026 ծրագիրը» հաստատելու մասին թիվ 1363-Ա որոշման հավելվածի 4.5 կետի 9-րդ պարբերությունից: Կորոնավիրուսային հիվանդությունը, հանդիսանալով հանրային առողջապահության ոլորտում միջազգային նշանակության արտակարգ իրավիճակ ներկայացնող հիվանդություն, պահանջում է արագ արձագանքման և պատրաստվածության, միջգերատեսչական և միջոլորտային համագործակցության ապահովում: Նման լարված համաճարակային իրավիճակը պահանջում է չթուլացնել զգոնությունը և շարունակել կանխարգելիչ միջոցառումների իրականացումը՝ վարակի տարածման ռիսկը նվազեցնելու համար։ 

[bookmark: _GoBack]
